
Ávarp stjórnarformanns

Krefjandi fjárfestingarumhverfi
Á árinu 2022 var viðsnúningur í afkomu sjóðsins eftir metávöxtun 
síðustu þriggja ára. Hrein raunávöxtun samtryggingardeildar 
var -9,5% en síðastliðin 5 ár er hrein raunávöxtun deildarinnar 
4,1%. Raunávöxtun séreignadeilda Lífsverks var einnig neikvæð 
á árinu frá -7,8% til -17,6%. Þó að neikvæð raunávöxtun sé 
vissulega vonbrigði þá þarf að horfa til þess að lækkun varð 
á öllum mörkuðum á árinu og var óvíða jákvæða raunvexti 
að fá, nema þá helst í verðtryggðum útlánum. Lækkun varð 
á hlutabréfum, bæði innanlands og erlendis, auk þess sem 
markaðsvirði skuldabréfa hefur farið lækkandi með hækkandi 
stýrivöxtum. Við glímum við talsverða verðbólgu sem hefur 
farið stigvaxandi frá því snemma á árinu 2021 sem enn sér ekki 
fyrir endann á þó að nýjustu tölur gefi tilefni til varfærinnar 
bjartsýni. Óhætt er að segja að fjárfestingarumhverfi síðasta 
árs hafi verið mjög krefjandi og reyndi það verulega á fremur 
varfærna fjárfestingarstefnu sjóðsins. 

Framtíðarstaða batnar
Heildartryggingarfræðileg staða sjóðsins var í lok síðasta árs 
neikvæð um 4,6% en við lok árs 2021 var hún -0,2%. Staðan 
hefur því versnað talsvert vegna neikvæðrar ávöxtunar á árinu. 
Vegna breytinga á réttindaöflun nú um áramótin batnar 
framtíðarstaða sjóðsins hinsvegar verulega en hún er nú -0,2% 
en var -10,6% í lok árs 2021.

Endurskoðun stefnu um ábyrgar fjárfestingar
Á árinu 2022 var mikil vinna lögð í endurskoðun á stefnu sjóðsins 
um ábyrgar fjárfestingar. Lífsverk er aðili að samkomulagi við 
PRI auk þess sem sjóðurinn hefur ásamt 12 öðrum íslenskum 
lífeyrissjóðum skuldbundið sig á vettvangi CIC til að fjárfesta  

 
580 ma.kr. í grænum verkefnum fyrir árið 2030. Í stefnu sjóðsins 
um ábyrgar fjárfestingar eru skilgreind viðmið út frá mikilvægi 
þeirra fyrir sjóðinn og því hvar sjóðurinn getur haft mest áhrif.  
Horft er til þessara sjálfbærni viðmiða við mat á fjárfestingum 
og koma þau inn í ákvarðanatöku og áhættumat sjóðsins. Lögð 
er rík áhersla á gagnsæi í upplýsingagjöf stjórnar og stjórnenda 
fyrirtækja hvort sem um ræðir upplýsingar um stjórnarhætti, 
félagslega þætti eða umhverfisáhrif fyrirtækja. Stefna sjóðsins 
um ábyrgar fjárfestingar er birt á heimasíðu sjóðsins. 

Metnaðarfull áætlun um fjölgun sjóðfélaga
Fyrir næsta aðalfund liggja þrjár tillögur að sam-
þykktarbreytingum. Fyrst ber að nefna breytingar á 
inntökuskilyrðum í sjóðinn. Á aðalfundi árið 2015 voru 
inntökuskilyrði í sjóðinn rýmkuð og hann opnaður fyrir alla 
háskólamenntaða. Fyrir komandi aðalfund er nú lögð fram sú 
breyting að ekki sé lengur skilyrði fyrir aðild að hafa lokið námi 
heldur nægir að vera í háskólanámi. Markmiðið með rýmkun 
skilyrða er að ná fyrr til háskólamenntaðra í von um að þeir 
haldi áfram að greiða iðgjöld til sjóðsins eftir að námi lýkur. Eitt 
af markmiðum sjóðsins er að lækka hlutfall rekstrarkostnaðar 
af heildareign og iðgjöldum. Leiðin að því markmiði er annars 
vegar að gæta aðhalds í rekstri og hinsvegar að fá í hópinn fleiri 
sjóðfélaga án þess að fórna sérstöðunni sem fólgin er í lágri 
örorkubyrði og litlum afföllum af sjóðfélagalánum. Árið 2022 
jókst nýliðun um ríflega 10% í samanburði við fyrra ár en í lok 
árs hóf nýr markaðsstjóri störf hjá sjóðnum. Hún hefur sett 
fram metnaðarfulla áætlun um fjölgun sjóðfélaga og má glöggt 
sjá árangur af hennar störfum það sem af er þessu ári þar sem 
að aukning í nýliðun er um 80% m.v. sama tímabil í fyrra. 

Jafnframt er lögð fram breyting á réttindatöflum sem er 
tilkomin vegna breytinga á reiknigrunni Félags íslenskra 
tryggingastærðfræðinga um lífslíkur. Lífslíkur byggja nú á 
áætlun um lífslíkur í stað sögulegra gagna og eru því lífslíkur 
nú metnar mismiklar eftir árgöngum. Réttindatöflur þurfa því 
að taka mið af bæði aldri og árgangi sjóðfélaga. Þetta er veruleg 
breyting á reiknigrunninum og því hvernig réttindaöflun 
sjóðfélaga er reiknuð út. Undanfarin ár hafa breytingar 
á framtíðarréttindaöflun verið nokkuð tíðar vegna sífellt 
hækkandi meðalaldurs en með því að miða við framtíðarspá 
um þróun á lífslíkum þá má ætla að réttindatöflurnar gildi 
lengur, að því gefnu að sjálfsögðu að spálíkanið reynist nokkuð 
rétt. Jafnframt er verið að leiðrétta að nokkru leyti þá stöðu 
að yngstu árgangarnir hafa fram til þessa notið ívið of mikilla 
framtíðarréttinda með hliðsjón af auknum lífslíkum yngri 
kynslóða. 

Að lokum ber að nefna tvær breytingar á grein 4.1 sem fela í 
sér að hlutfall lágmarksiðgjalds er breytt úr 12% í 15,5% til 
samræmis við breytingar á lögum um skyldutryggingu og 
lækkun á viðmiðunaraldri lágmarkstryggingaverndar úr 25 
árum í 20 ár. 

Metfjöldi sjóðfélagalána
Eftirspurn eftir sjóðfélagalánum Lífsverks jókst mikið á árinu. Í 
byrjun ársins voru sjóðfélagalán rúm 12% af heildareign sjóðsins 
eða rúmir 14 milljarðar en í lok ársins stóðu þau í tæpum 20 
milljörðum sem er um 16,5% af sjóðnum. Árið einkenndist 
af tíðum stýrivaxtahækkunum hjá Seðlabanka og hækkaði 
sjóðurinn vexti á sjóðfélagalánum sex sinnum á árinu til að 

bregðast við neikvæðum raunvöxtum. Seðlabanki Íslands hefur 
nú hækkað stýrivexti 12 sinnum frá því að fyrsta hækkunin var 
tilkynnt í maí 2021. Þó að vonir margra standi nú til þess að 
hámarki stýrivaxta sé náð í þessari hækkunarhrinu þá er ljóst 
að talsverður verðbólguþrýstingur er enn til staðar og þrátt fyrir 
síðustu hækkun þá eru raunvextir enn neikvæðir. 

Metnaður fyrir árangri
Tveir nýir starfsmenn hófu störf hjá sjóðnum á árinu. 
Áhættustjóri hóf störf um mitt ár og undir lok ársins tók nýr 
markaðsstjóri til starfa. Það er stefna stjórnar að efla faglegt 
starf sjóðsins og styrkja eignastýringuna. Horft verður til þess 
á komandi misserum að lækka kostnað við aðkeypta þjónustu 
og stýringu eigna og færa ákveðin verkefni til sjóðsins samhliða 
fjölgun starfsfólks. 

Stjórn Lífsverks þakkar starfsmönnum Lífsverks fyrir vel unnin 
störf og ánægjuleg samskipti. Störf þeirra hafa einkennst af 
fagmennsku, heilindum og metnaði fyrir árangri sjóðsins. 

Eva Hlín Dereksdóttir,  
formaður stjórnar Lífsverks

Um sjóðinn

Lífsverk lífeyrissjóður var stofnaður árið 1954 af 
Verkfræðingafélagi Íslands og hét sjóðurinn þá Lífeyrissjóður 
Verkfræðingafélags Íslands og síðar Lífeyrissjóður verkfræðinga. 
Sjóðurinn var fyrsti lífeyrissjóðurinn sem byggði á aldurstengdum 
réttindum og tók upp sjóðfélagalýðræði. Stjórn sjóðsins er öll 
skipuð sjóðfélögum sem kosnir eru í rafrænu stjórnarkjöri, þar 
sem allir sjóðfélagar hafa kosningarétt. 

Lífsverk er blandaður lífeyrissjóður sem starfrækir 
samtryggingardeild og séreignar- og tilgreinda 
séreignardeild. Sjóðurinn tekur bæði við skylduiðgjaldi í 
lífeyrissjóð og viðbótarlífeyrisparnaði. Í séreignardeild og 
tilgreindri séreignardeild býður sjóðurinn þrjár ávöxtunarleiðir 
með mismunandi áhættustigi, Lífsverk 1, Lífsverk 2 og Lífsverk 3. Í 
samtryggingardeild stendur sjóðfélögum til boða að velja milli þess 
að allt iðgjaldið renni í samtryggingarsjóð (samtryggingarleiðin), 
eða að 10% iðgjald renni í samtryggingarsjóð en það sem 
umfram er í séreignarsjóð (blandaða leiðin). Leiðirnar eru ólíkar 
með tilliti til erfanleika og útgreiðslna.

Samtryggingarleiðin felur í sér að allt skylduiðgjaldið 
rennur til samtryggingardeildar, sem veitir sjóðfélögum aukna 
tryggingarvernd og hærri ævilangan lífeyri. Réttindaávinnsla fyrir 
greidd iðgjöld er afar góð hjá sjóðnum. Réttindin felast í greiðslu 
ævilangs lífeyris, auk tryggingaverndar við starfsorkumissi, þ.e. 
örorku og barnalífeyri og greiðslu til eftirlifandi maka og barna 
við fráfall. Tryggingaverndin hefur verið ríkari en hjá mörgum 
öðrum lífeyrissjóðum. Þá eykst mikilvægi þess að njóta ævilangs 
lífeyris stöðugt með hækkandi lífslíkum. 

Blandaða leiðin er leið þar sem hluti skylduiðgjalds rennur 
í séreignardeild. Lífsverk er einn fárra lífeyrissjóða sem býður 
þennan valkost, sem veitir sjóðfélögum aukinn sveigjanleika 
þegar kemur að útgreiðslu lífeyris. Grunnur þessarar leiðar 
er sá að vegna góðrar réttindaávinnslu í sjóðnum nægir 10% 
iðgjald til samtryggingardeildar til þess að standa undir 

lágmarkstryggingavernd samkvæmt lögum, sem miðast við að á 
40 ára inngreiðslutíma ávinni sjóðfélagi sér 56% af meðallaunum 
í ævilangan lífeyri. Sjóðfélagi hefur því val um að ráðstafa iðgjaldi 
sem er umfram 10% til samtryggingar eða séreignar. Sá hluti sem 
rennur til séreignar erfist við andlát og enginn erfðafjárskattur 
er greiddur ef erfingjar eru maki eða börn. Hægt er að velja milli 
þriggja ávöxtunarleiða og þannig geta yngri sjóðfélagar og þeir 
sem hafa meira áhættuþol, valið áhættumeiri leiðir og þeir sem 
eldri eru dregið úr áhættunni. Sjóðfélagar geta flutt séreign sína 
milli leiða sér að kostnaðarlausu.

Árið 2014 var nafni sjóðsins breytt í Lífsverk lífeyrissjóður. 
Samþykktum sjóðsins var breytt á árinu 2015 og 
inngönguskilyrði rýmkuð, þannig að nú geta allir orðið 
sjóðfélagar sem lokið hafa grunnnámi frá viðurkenndum 
háskóla. Lífsverk er eini lífeyrissjóðurinn á Íslandi sem eingöngu 
er opinn háskólamenntuðum. Öllum er heimilt að greiða 
viðbótarlífeyrissparnað til séreignardeildar Lífsverks með gerð 
samnings þar um. Lánareglur sjóðsins hafa verið útvíkkaðar 
þannig að nú geta þeir sem eingöngu greiða viðbótarsparnað til 
sjóðsins sótt um lán með sömu kjörum og almennir sjóðfélagar.

Sjóðurinn í heild stækkaði um 1,3% á árinu, nýir sjóðfélagar 
voru 281 talsins og námu heildareignir í árslok 151,5 milljörðum 
króna. Hrein eign til greiðslu lífeyris í samtryggingardeild nam 
122,2 milljörðum og í séreignar- og tilgreindri séreignardeild 
29,4 milljörðum.  

Gildi sjóðsins eru:

 Heilindi	  Jákvæðni	  Ábyrgð

Ávöxtun og þróun verðbréfamarkaða 

Ávöxtun samtryggingardeildar
Hrein nafnávöxtun samtryggingardeildar Lífsverks var neikvæð 
um 1,0% og hrein raunávöxtun var neikvæð um 9,5% fyrir árið 
2022, samanborið við jákvæða hreina nafnávöxtun um 17,3% 
og jákvæða hreina raunávöxtun um 11,9% fyrir árið 2021. 

Þróun verðbréfamarkaða  
Árið 2022 var krefjandi á helstu eignamörkuðum innanlands 
og erlendis. Úrvalsvísitala innlendra hlutabréfa með arði 
(OMXI10GI) lækkaði um 24,4% og vísitala heildarmarkaðar með 
arði (OMXIGI) lækkaði um 12,0%. Erlendar hlutabréfavísitölur 
lækkuðu einnig, heimsvísitala hlutabréfa (MSCI All Country 
World Index) lækkaði um 18,4% og bandaríska S&P500 vísitalan 
lækkaði um 19,4%, báðar mældar í Bandaríkjadal. Hlutabréf í 
Evrópu lækkuðu um 11,9% m.v. MSCI Evrópa (MSCI Europe) 
vísitöluna sem er mæld í evrum. Hlutabréf á nýmarkaðssvæðum 
m.v. MSCI Emerging market vísitöluna lækkuðu um 22,4% 
mælt í Bandaríkjadal. Ávöxtunarkrafa innlendra verðtryggðra 
og óverðtryggðra skuldabréfa hækkaði almennt á árinu samfara 
aukinni verðbólgu og stýrivaxtahækkunum Seðlabanka Íslands. 
Ríkisskuldabréfavísitalan OMX (NOMXIBB) lækkaði um 2,9%. 
Heimsvísitala erlendra skuldabréfa, Bloomberg Global-Aggregate 
Index, lækkaði á árinu um 16,2% mælt í Bandaríkjadal. Krónan 
veiktist um 8,9% gagnvart Bandaríkjadal og um 2,6% gagnvart 
evru á árinu. Ársverðbólgan var 9,6% á árinu, mæld með vísitölu 
neysluverðs. 

Hrein raunávöxtun
Samtryggingardeild Hrein raunávöxtun

5 ára meðaltal
10 ára meðaltal

Hrein nafnávöxtun

Hrein raunávöxtun

Hrein nafn- og raunávöxtun árin 2022 og 2021

	 	 2022	 2021	 % breyting

Iðgjöld - samtryggingardeild				    milli ára

Iðgjöld í m.kr.		  4.649	 4.400	 5,7%

Meðalfjöldi virkra sjóðfélaga		  3.275	 3.123	 4,9%

Fjöldi sjóðfélaga í árslok		  5.766	 5.501	 4,8%

Iðgjöld og lífeyrir

Iðgjöld
Samanlögð iðgjöld ársins 2022 námu 7.410 m.kr. og námu 
samanlagðar lífeyrisgreiðslur 2.131 m.kr. Hlutfall lífeyris af 
samanlögðum iðgjöldum var 28,8%.

Iðgjaldagreiðslur sjóðfélaga til samtryggingardeildar sjóðsins 
námu 4.649 m.kr. sem er aukning um 5,7% frá fyrra ári. 

Meðalfjöldi virkra sjóðfélaga var 3.275 og jókst um 4,9% frá 
fyrra ári. Af þeim eru um 72% karlar og 28% konur. Hlutfall 
kvenna hækkar um 2% milli ára. Meðalaldur virkra sjóðfélaga 
er 44,4 ár. Fjöldi launagreiðenda sem greiddu í sjóðinn var 

1.456 samanborið við 1.388 árið áður. Alls eiga 5.761 réttindi í 
sjóðnum í lok árs 2022 sem er 4,7% aukning frá fyrra ári. 

Aldurstengd réttindaávinnsla samtryggingardeildar er góð í 
samanburði við aðra samtryggingarsjóði. Iðgjald til öflunar 
lágmarkstryggingaverndar er 10% af heildarlaunum sjóðfélaga, 
sem hafa val um að ráðstafa því sem umfram er í séreign sína. 
Á árinu 2022 var lágmarksiðgjald samkvæmt lögum 12% en 
hækkaði í 15,5% frá 1. janúar 2023. Nýjar réttindatöflur tóku gildi 
1.1.2023 og lækkaði ávinningur fyrir hvert iðgjald lítillega við þær 
breytingar, í samræmi við ákvæði samþykkta um að mismunur 
á verðmæti iðgjalda og framtíðarskuldbindinga reiknist ekki 
meira en 3% eða minna en -1% af framtíðarskuldbindingum. 

Iðgjöld í séreignardeild námu 2.761 m.kr. Er það hækkun um 7,4% 
frá fyrra ári.  Meðalfjöldi virkra sjóðfélaga var 3.506 og jókst um 
4,6% frá fyrra ári. Fjöldi lífeyrisþega var 191 og lífeyrisgreiðslur 
voru 311 m.kr. eða sem nemur 11,3% af iðgjöldum.

	 	 2022	 2021	 % breyting

Lífeyrir				    milli ára

Lífeyrisgreiðslur		  1.820	 1.465	 24,2%

Meðalfjöldi lífeyrisþega		  629	 583	 7,9%

Meðalfjöldi lífeyrisþega
Samtryggingardeild

Lífeyrir
Lífeyrisgreiðslur til lífeyrisþega samtryggingardeildar 
samanstanda af ævilöngum lífeyri til sjóðfélaga auk maka-, 
barna- og örorkulífeyris. Tryggingaverndin er betri en tilskilið 
lágmark samkvæmt lögum og ríkari en hjá mörgum öðrum 
lífeyrissjóðum.

Á árinu námu lífeyrisgreiðslur í samtryggingardeild 1.820 m.kr. 
og jukust um 24,2% frá fyrra ári. Hlutfall lífeyrisgreiðslna af 
iðgjöldum var 39,1% og hækkaði um 5,8% milli ára. Meðalfjöldi 
lífeyrisþega var 629 og fjölgaði um 46 milli ára.

Hlutfallsleg skipting lífeyrisgreiðslna var þannig að greiðslur til 
ellilífeyrisþega voru 82,5% af heildar lífeyrisgreiðslum ársins, 
eða samtals 1.465 m.kr., makalífeyrir var 7,9% eða 140,6 m.kr., 
örorkulífeyrir var 8,5% eða 151,6 m.kr. og barnalífeyrir var 1,1% 
eða 18,8 m.kr. 

Örorkutíðni sjóðfélaga er enn með því lægsta sem gerist hjá 
lífeyrissjóðum. Það þýðir að sjóðurinn getur varið hærra hlutfalli 
af iðgjöldum til eftirlaunagreiðslna en margir aðrir sjóðir.

þús.kr.

Skrifstofu- og stjórnunarkostnaður 2021

2022

Áætlun 2023

Laun Upplýsingakerfi Aðkeypt þjónusta Húsnæðiskostnaður Annar kostnaður Heildarkostnaður

Rekstur og áætlun

Rekstur sjóðsins gekk vel á árinu 2022 en hlutfall 
rekstrarkostnaðar af meðalstöðu eigna hækkar þó frá fyrra 
ári, sem skýrist af auknum umsvifum og kostnaðarhækkunum 
án þess að eignir hafi hækkað samsvarandi. Skrifstofu- og 
stjórnunarkostnaður var 353,2 m.kr. á árinu samanborið 
við 295,5 m.kr. árið 2021 og hækkar um 19,5% milli ára 
en áætlun gerði ráð fyrir 23,0% hækkun milli ára. Á árinu 
var eignastýring efld með ráðningu nýs starfsmanns og nýr 
áhættustjóri auk markaðs- og kynningarstjóra tóku til starfa á 
árinu. Stöðugildi voru að meðaltali 9,0, samanborið við 8,5 árið 
áður. Laun framkvæmdastjóra, forstöðumanns eignastýringar, 
stjórnarmanna og endurskoðunarnefndar námu 69,4 m.kr. á 
árinu 2022 samanborið við 63,1 m.kr. á árinu 2021 og hækka 
um 10,0% milli ára. 

Áætlun ársins 2023 gerir ráð fyrir 15,7% hærri kostnaði en árið 
2022 sem skýrist einkum af verðlags- og kostnaðarhækkunum 
ásamt því sem umfang eykst við rekstur sjóðsins. 
Rekstrarkostnaður sem hlutfall af meðalstöðu eigna var 0,25% 
2020, lækkaði í 0,23% 2021 en er nú aftur 0,25%. Í erfiðu 
fjárfestingarumhverfi er áskorun að halda þessu hlutfalli í 
skefjum. Áhersla á aukna nýliðun í sjóðinn og stærðarhagkvæmni 
er forsenda þess að hægt sé að halda kostnaðarhlutfalli innan 
ásættanlegra marka.

Áhættustefna

Áhættustefna Lífsverks er stefna stjórnar um áhættu í starfsemi 
sjóðsins sem hún er reiðubúin að taka í samræmi við markmið 
og framtíðarsýn sjóðsins. Stefnan er sett í samræmi við reglugerð 
nr.590/2017 um eftirlitskerfi með áhættu lífeyrissjóða. 
Áhættustefnan lýsir umgjörð áhættustýringar sjóðsins, skilgreinir 
þá áhættuþætti sem mikilvægastir eru fyrir sjóðinn og setur 
fram áhættuvilja og áhættuþol stjórnar. Áhættustýringarstefna 
skilgreinir nánar hvernig sjóðurinn hyggst hafa eftirlit með 
einstökum áhættuþáttum, útfærir starfsskyldur starfssviðs 
áhættustýringar og lýsir eftirlitsaðgerðum sem framkvæmdar 
eru og hvernig áhættuatvik sem upp koma eru meðhöndluð. 

Áhætta Lífsverks er skilgreind sem hætta á atburði sem dregur 
úr líkunum á því að lífeyrissjóðurinn nái markmiðum sínum, 
en meginmarkmið samtryggingardeildar er að greiða lífeyri 
samkvæmt samþykktum. Áhætta samtryggingardeildar er því öll 
þau atvik er geta marktækt haft áhrif á getu lífeyrissjóðsins til að 
standa við skuldbindingar sínar, þ.e. að tryggingafræðileg staða 
verði neikvæð til skemmri eða lengri tíma, samanber 2. mgr. 
39. laga nr. 129/1997. Áhætta samtryggingardeildar nær bæði til 
atvika er lúta að eignum og skuldbindingum á meðan áhætta 
séreignadeilda snýr aðeins að eignum þeirra.

Áhættu sjóðsins er skipt í fjárhagslega áhættu, lausafjáráhættu, 
mótaðilaáhættu, lífeyristryggingaráhættu (eingöngu samtrygg
ingardeild) og rekstraráhættu. 

Fjárhagsleg áhætta
Ársfjórðungslega gerir sjóðurinn ítarlega skýrslu um fjárhagslega 
áhættu, þar sem greindir eru undirþættir fjárhagslegrar áhættu 
sem sýndir eru í töflunni hér fyrir neðan.

Næmigreiningar eru gerðar til að meta áhrif breytinga tiltekinna 
þátta á eignasafnið, svo sem vaxta verðtryggðra og óverðtryggðra 
eigna, gengi gjaldmiðla, gengi hlutabréfa og verðbólgu. Bæði eru 
skoðuð áhrif einfaldra breytinga hvers þáttar fyrir sig og flóknari 
sviðsmynda þar sem samspil mismunandi þátta er skoðað. Í 
sviðsmyndagreiningunni eru metin áhrif á tryggingafræðilega 
stöðu sjóðsins vegna breytingar á virði eigna og þátta sem hafa 
áhrif á skuldbindingar sjóðsins svo sem verðbólgu og breytingar 
ávöxtunarkröfu.

Greining byggð á árlegu fé í húfi (e. VaR) er notuð til að meta 
líkindi á stóru tapi í eignasafninu þar sem líkindadreifing er 
metin út frá sögulegum gögnum. Miðað er við 99% vissu og 
reiknað bæði út frá uppgjöri á kaupkröfu og markaðskröfu. Fé 
í húfi er bæði metið miðað við stöðu eignasafnsins hverju sinni 
og svo fyrir tilteknar sviðsmyndir.

Lífeyristryggingar- 
áhætta

�	 Skerðingaráhætta
�	 Iðgjaldaáhætta
�	 Umhverfisáhætta
�	 Lýðfræðileg áhætta
�	 Réttindaflutnings- 

áhætta

Lausafjáráhætta

�	 Seljanleikaáhætta
�	 Útstreymisáhætta

Mótaðilaáhætta

�	 Útlánaáhætta
�	 Samþjöppunar- 

áhætta
�	 Landsáhætta
�	 Afhendingaráhætta
�	 Uppgjörsáhætta

Fjárhagsleg áhætta

�	 Vaxta og endur- 
fjárfestingaáhætta

�	 Uppgreiðslu- 
áhætta

�	 Markaðsáhætta
�	 Gjaldmiðlaáhætta
�	 Ósamræmisáhætta 

(á ekki við um 
séreign)

�	 Verðbólguáhætta
�	 Áhætta vegna  

eigna utan 
efnahagsreiknings

Rekstraráhætta

�	 Starfsmannaáhætta
�	 Áhætta vegna svika
�	 Áhætta vegna 

upplýsingatækni
�	 Orðsporsáhætta
�	 Pólitísk áhætta /  

lög og reglur
�	 Skjalaáhætta
�	 Úrskurðaráhætta 

lífeyris
�	 Áhætta vegna 

útvistunar
�	 Upplýsingaáhætta

Ítarlega er fjallað um áhættuþætti í starfsemi sjóðsins og áhættustýringu í skýringu nr. 32 í ársreikningi.

Fjárfestingarstefna

Fjárfestingarstefna sjóðsins er mótuð árlega og samþykkti 
stjórn Lífsverks fjárfestingarstefnu sjóðsins fyrir árið 2023 
í nóvember 2022. Hver eignaflokkur var metinn út frá stöðu 
markaða og framtíðarhorfa þar sem litið var til samspils 
áhættu og ávöxtunar. Við mat á áhættustigi sjóðsins var litið 
til mats á skuldbindingum hans, framtíðargreiðsluflæði, 
aldurssamsetningar sjóðfélaga og tryggingafræðilegrar stöðu.  
Í framhaldi af þessari vinnu var sett fram fjárfestingarstefna 
sjóðsins.

Auk stefnu í hverjum eignaflokki eru sett ákveðin vikmörk en 
tilgangur þeirra er að sjóðurinn geti nýtt sér markaðsaðstæður á 
hverjum tíma eða brugðist við óvæntum aðstæðum. 

Þegar borin er saman eignasamsetning samtryggingardeildar 
í lok árs 2022 við fjárfestingarstefnu fyrir árið 2023 sést að 
auka skal heildarhlutfall hlutabréfa, með sérstakri áherslu á 
erlend hlutabréf. Innlán eru umfram stefnu m.v. árslok sem 
eru tímabundnar aðstæður. Aðrar breytingar eru minniháttar. 
Samsetning verðbréfasafns samtryggingardeildar við árslok 
2022 var innan vikmarka fjárfestingarstefnu sjóðsins. Hlutfall 
erlendra eigna er aðeins undir stefnu við árslok 2022. Markmið 
sjóðsins til lengri tíma er að auka enn vægi erlendra eignaflokka. 
Lögð er áhersla á virka áhættudreifingu í eignasafninu en 
markmið sjóðsins er að hámarka ávöxtun til lengri tíma litið að 
teknu tilliti til áhættu.

Viðmið eignaflokka
Hver undireignaflokkur hefur sína viðmiðunarvísitölu og er 
árangur og flökt hvers flokks borin reglulega saman við árangur 
og flökt viðmiðs. Viðmiðunarvísitölur eignaflokka eru í töflu 
hér fyrir neðan.

Fjárfestingarstefna 2023
Samtryggingardeild

Fjárfestingarstefna 2023 og 
eignastaða við árslok 2022
Samtryggingardeild

Innlán

Sjóðfélagalán

Veðskuldabréf

Ríkisskuldabréf

Fyrirtækjaskuldabréf

Skuldabréf lánastofnana

Skuldabréf sveitafélaga

Erlend skuldabréf

Innlend hlutabréf

Erlend hlutabréf

Eignaflokkur	 Vísitala	 Auðkenni

	 Hagkvæmustu vextir sem 	
	 Lífsverk býðst á innlánsreikning-
Lausafé	 um lánastofnana hverju sinni	 -

	 Markaðsvegin vísitala ríkis-
Ríkisskuldabréf	 skuldabréfa OMX	 NOMXIBB

Fyrirtækja-
skuldabréf	 Vísitala fyrirtækjaskuldabréfa	 KVIKAc

Skuldabréf	 Vísitala sértryggðrar útgáfu
lánastofnana	 bankastofnana	 KvikaAcb

Skuldabréf	 Skuldabréfavísitala sveitarfélaga
sveitarfélaga	 og opinberra fyrirtækja	 KVIKAp

	 Kaupkrafa safns við
Veðskuldabréf	 áramót 2022/2023	 -

	 Bloomberg Global Aggregate TR
Erlend skuldabréf	 (Heimsvísitala skuldabréfa)	 LEGATRUU

Innlend hlutabréf	 OMX Iceland All-Share GI	 OMXIGI

	 MSCI All Country World Index 
Erlend hlutabréf	 (heimsvísitala hlutabréfa)	 NDUEACWF

Innlán

Skuldabréf samtals

Sjóðsfélagalán

Veðskuldabréf

Ríkisskuldabréf

Fyrirtækjaskuldabréf

Skuldabréf
lánastofnana

Skuldabréf
sveitafélaga

Erlend skuldabréf

Hlutabréf samtals

Innlend hlutabréf

Erlend  hlutabréf

4,5%

49,9%

16,4%

6,4%

8,8%

5,4%

2,4%

4,7%

5,6%

24,7%

45,6%

Staða í árslok 2022

Fjárfestingastefna 2023

Tryggingafræðileg staða

Tryggingafræðileg athugun er gerð af tryggingastærðfræðingi 
sjóðsins. Í henni felst samanburður á verðmæti eigna sjóðsins og 
iðgjalda, sem metið er samkvæmt tryggingafræðilegri aðferð, við 
þær skuldbindingar til greiðslu lífeyris sem leiða af samþykktum 
sjóðsins. Lög um starfsemi lífeyrissjóða og samþykktir sjóðsins 
setja vikmörk fyrir þann mun sem leyfilegur er milli eignaliða 
og skuldbindinga án þess að gera þurfi nauðsynlegar breytingar 
á samþykktum. Ef munur eigna og skuldbindinga fer upp fyrir 
10% eða helst meiri en 5% samfellt í 5 ár þarf samkvæmt lögum 
að skerða eða auka réttindi sjóðfélaga.

Útreikningur á tryggingafræðilegri stöðu í lok árs 2022 byggir á 
reiknilíkani Félags íslenskra tryggingastærðfræðinga um lækkun 
aldursbundinnar dánartíðni þegar horft er til framtíðar. Eru þetta 
sömu forsendur og notaðar voru við síðustu tryggingafræðilega 
athugun í lok árs 2021. Er nú byggt á spá um lífslíkur en ekki 
sögulegum gögnum eins og líkurnar voru áður byggðar á. 

Ávöxtun sjóðsins að teknu tilliti til endurmats náði ekki 3,5% 
umfram hækkun verðlags og lífeyrisréttinda og versnar áfallin 
staða sjóðsins því töluvert frá lokum árs 2021. Samkvæmt 
athuguninni verður heildarstaða sjóðsins neikvæð um 4,6%, en 
var neikvæð um 0,2% í lok fyrra árs. Staða áfallinna skuldbindinga 
er neikvæð um 6,7% en staða framtíðarskuldbindinga er 
neikvæð um 0,2%. 

Mismunur á verðmæti iðgjalda og framtíðarskuldbindinga er 
innan marka samkvæmt ákvæðum samþykkta sem kveður á um 
að þau skuli ekki vera meira en 3% eða minna en -1% en að 
öðrum kosti þurfi að breyta réttindatöflum til að endurspegla 
sanngjarna réttindaávinnslu. Engu að síður hyggst stjórn 
leggja til nýjar árgangsmiðaðar réttindatöflur fyrir sjóðinn til 
framtíðar, í samræmi við þær breytingar sem gerðar hafa verið á 
reiknigrunni tryggingafræðilegrar stöðu.  

Tryggingafræðileg staða Mismunur heildareigna  
og heildarskuldbindinga

2013 2014 2015 2016 2017 2018 2019 2020 2021 2022

Áfallin staða

Framtíðarstaða

Heildarstaða

3,0%

2,0%

1,0%

0,0%

-1,0%

-2,0%

-3,0%

-4,0%

-5,0%

-0,6%

-4,5%

-2,1%

0,7% 0,1%

-1,0%

2,4%

-0,9%
-0,2%

5,6%

-6,7%

-4,6%

-10,4%

1,2%

2018 2019 2020 2021 2022

8,0%

6,0%

4,0%

2,0%

0,0%

-2,0%

-4,0%

-6,0%

-8,0%

-10,0%

-12,0%

-0
,2

%



Lífsverk lífeyrissjóður   |   15  Ársskýrsla 2022 

Sjóðfélagalán

Sjóðfélagar og rétthafar í séreign hafa lánsrétt hjá sjóðnum en 
þurfa að greiða lágmarksiðgjald á ári til að njóta bestu lánakjara. 
Hámarksfjárhæð grunnlána er 70 m.kr. og viðbótarlána 
70 m.kr. Sjóðfélagar geta því tekið allt að 140 m.kr. lán hjá 
sjóðnum. Lágmarkslán er 2 m.kr. Heimilt er að taka fleiri en 
eitt grunnlán og viðbótarlán upp að þessum mörkum svo fremi 
að veðhlutfall leyfi en lánað er upp að 70% af markaðsvirði 
fasteignar samkvæmt nýlegum kaupsamningi. Miðað er við 
gildandi fasteignamat við endurfjármögnun. Lánstími er frá 5 – 
40 árum. Ekkert uppgreiðslugjald er á lánunum og lántakendur 
geta greitt inn á höfuðstól lána að vild.

Sjóðfélögum, sem eru að kaupa sína fyrstu eign, gefst kostur á láni 
upp að 85% veðhlutfalli af söluvirði samkvæmt kaupsamningi. 
Með því vill stjórn sjóðsins sérstaklega koma til móts við þá 
sjóðfélaga sem eru að kaupa sína fyrstu fasteign. Sjóðfélagar 
geta valið milli verðtryggðra lána með breytilegum eða föstum 
vöxtum, eða óverðtryggðra lána með breytilegum vöxtum.  

Gríðarleg aukning hefur verið í lánveitingum frá síðasta ári 
og var sett nýtt met í útlánum til sjóðfélaga á árinu 2022. 
Heildarfjárhæð nýrra sjóðfélagalána hátt í þrefaldaðist frá 
árinu á undan og nam 8.756 m.kr. en á árinu 2021 námu ný 
lán til sjóðfélaga 3.223 m.kr. Heildarfjárhæð sjóðfélagalána í 
árslok 2022 nam 19.878 m.kr. í samanburði við 14.455 m.kr. í 
árslok 2021 og hækka um 37,5% milli ára.  Sjóðurinn hefur frá 
upphafi verið þekktur fyrir hagstæð lán til sjóðfélaga og hefur 
ekki orðið breyting á þeirri stefnu en samkeppni á lánamarkaði 
hefur hins vegar aukist mjög á síðustu árum. Þá hefur lækkun 
lántökugjalda orðið til þess að margir hafa notað tækifærið 
til endurfjármögnunar á eldri lánum. Sjóðfélagalán eru góður 
eignaflokkur hjá sjóðnum og vanskil hafa verið fátíð, enda 
sjóðfélagar almennt góðir og traustir greiðendur.

Hlutfall sjóðfélagalána af hreinni eign samtryggingardeildar var 
16,3% og hækkar um 6,3% milli ára. 

Verðbréfaeign og fjárfestingar

Verðbréfaeign 
Alls nam verðbréfaeign samtryggingardeildar 120.760 m.kr. í 
lok árs 2022 en var 120.512 m.kr. í lok ársins 2021. Hrein eign í 
samtryggingardeild var 122.156 m.kr. í árslok 2022 í samanburði 
við 120.543 m.kr. árið áður og hafði því aukist um 1,3%. 

Lausafé var 4,5% af verðbréfaeign í árslok 2022. Samtals voru 
innlend skuldabréf 44,3% þar af voru veðskuldabréf 22,9% og 
önnur innlend skuldabréf voru 21,4%. Erlend skuldabréf vógu 
5,6%. Samtals voru skuldabréf 49,9% af verðbréfaeign. Innlend 
hlutabréf voru 24,7%, og erlend hlutabréf voru 20,9%, samtals 
vógu hlutabréf 45,6% af verðbréfaeign samtryggingardeildar. 
Vægi innlendra skuldabréfa hefur hækkað milli ára, að miklu 
leyti vegna þess að hlutfall sjóðfélagalána jókst en vægi 
hlutabréfa lækkað, bæði innlendra og erlendra. 

Hlutfall erlendra eigna var aðeins undir stefnu um síðastliðin 
áramót en eignir samtryggingardeildar í erlendum gjaldmiðlum 
námu 28,7% í árslok samanborið við 29,4% í árslok 2021. 
Meirihluti eigna samtryggingardeildar var í íslenskum krónum 
eða um 71,3% eigna. Eignir í erlendum myntum voru í dollar og 
evrum en aðrar myntir voru hverfandi. Rétt er þó að minna á 
að gjaldmiðlaskipting undirliggjandi eigna erlendis er önnur en 
þessi skipting gefur til kynna.

2022

2021

Fjárfestingar
Samtryggingardeild Lífsverks fjárfesti samtals fyrir 28.147 
m.kr. á árinu 2022 en seldi verðbréf eða fékk afborganir af 
skuldabréfum fyrir 26.959 m.kr., nettó fjárfestingar voru því 
1.188 m.kr. Mest viðskipti voru í innlendum skuldabréfum 
og veðskuldabréfum á árinu. Nettó útstreymi í innlendum  

 
skuldabréfum er vegna afborgana af skuldabréfum og sölu. 
Veðskuldabréf, sem samanstanda af sjóðfélagalánum og öðrum 
veðlánum, voru með nettó innstreymi þar sem eftirspurn eftir 
sjóðfélagalánum jókst á árinu.   

Kaup og sala á árinu 2022  
Samtryggingardeild

Nettó fjárfesting á árinu 2022  
Samtryggingardeild

Helstu eignaflokkar 

Verðbréfasafn samtryggingardeildar Lífsverks samanstendur af 
fjölda eigna sem eru í mismunandi eignaflokkum. Hér á eftir 
verður fjallað stuttlega um helstu eignflokka í safninu sem 
eru innlend skuldabréf, innlend hlutabréf og erlend hluta- og 
skuldabréf sem fjallað verður um sameiginlega undir erlendum 
verðbréfum.

 

Innlend skuldabréf 
Safn innlendra skuldabréfa nam samtals 53.489 m.kr. í árslok 
2022 eða 44,3% að heildarsafni. Sjóðfélagalán eru stærsti hluti 
safns innlendra skuldabréfa og þar á eftir eru ríkisskuldabréf. 
Skuldabréf með ábyrgð ríkisins hafa farið minnkandi í nokkur 
ár þar til í ár, en ríkissjóður er stærsti einstaki útgefandi í safni 
skuldabréfa samtryggingardeildar Lífsverks.

Skipting innlends skuldabréfasafns í árslok 2022 
Samtryggingardeild

Innlent skuldbréfasafn, 10 stærstu útgefendur í 
árslok 2022 (% af verðbréfaeign)  
Samtryggingardeild

Innlend hlutabréf 
Virði innlends hlutabréfasafns nam 29.807 m.kr. í árslok 2022 
eða 24,7% af heildarsafni. Innlent hlutabréfasafn er að mestu í 
skráðum hlutabréfum á Aðallista Nasdaq OMX Iceland og First  
North. Stærstu einstöku eignirnar eru Íslandsbanki, Hampiðjan 
og Arion banki. 

 
Óskráð hlutabréfaeign er að mestu í framtaks-, nýsköpunar- og 
innviðasjóðum og í félögum utan um einstakar fjárfestingar á 
innlendum markaði auk þess á sjóðurinn í nokkrum einstökum 
óskráðum hlutabréfum.

Skipting innlends hlutabréfasafns í árslok 2022 
Samtryggingardeild

Innlent hlutabréfasafn, 10 stærstu eignir í 
árslok 2022 (% af verðbréfaeign)  
Samtryggingardeild

Skipting erlends verðbréfasafns í árslok 2022  
Samtryggingardeild

Erlent verðbréfasafn,  10 stærstu skráðar eignir 
í árslok 2022 (% af verðbréfaeign)  
Samtryggingardeild

Erlend verðbréf
Erlend verðbréf eru erlend hluta- og skuldabréf og nam 
samtals virði þeirra eigna 31.984 m.kr. í árslok 2022 eða 
26,5% af heildarsafni. Þessi eignaflokkur er að meginupplagi 
skráðir erlendir hlutabréfasjóðir. Stærstu eignir eru sérgreint 
sjóðastýringarsafn hjá GAM sem í eru 11 sjóðir, LGT  

 
Substainable Equity Fund, UFS vísitölusjóður hjá Vanguard auk 
sérgreinds UFS safns erlendra hlutabréfa. Óskráð hlutabréf eru 
aðallega í framtaks-, innviða- og fasteignasjóðum. Skuldabréf 
eru einnig að mestu í skráðum sjóðum en sjóðurinn á einnig í 
óskráðum skuldabréfasjóðum. 

Ávöxtun eignaflokka
Árið 2022 var krefjandi á flestum verðbréfamörkuðum heims. 
Hrein nafnávöxtun samtryggingardeildar Lífsverks á árinu 
2022 var neikvæð um 1,0% sem samsvarar 9,5% neikvæðri 
hreinni raunávöxtun. Nafnávöxtun safns innlendra hlutabréfa 
var neikvæð um 13,2% á árinu og nafnávöxtun safns erlendra 
hlutabréfa neikvæð um 3,7%, mælt í íslenskum krónum.  

 
Innlend skuldabréf skiluðu jákvæðri nafnávöxtun, á bilinu 
5,2% til 13,0%. Þess ber að geta að hluti eignasafns Lífsverks 
í skuldabréfum er gerður upp á kaupkröfu og breytingar á 
ávöxtunarkröfu hafa því takmörkuð áhrif á skuldabréfasafn 
sjóðsins.

Nafnávöxtun eignaflokka á árinu 2022  
Samtryggingardeild

2018 2019 2020 2021 2022

Öllum er heimilt að greiða viðbótarlífeyrissparnað til 
séreignardeildar Lífsverks með gerð samnings þar um. 
Erfitt er að finna sparnaðarform sem stenst samanburð við 
viðbótarlífeyrissparnað. 

Í maí 2014 voru samþykkt lög á Alþingi sem heimila skattfrjálsa 
ráðstöfun iðgjalda séreignarsparnaðar inn á höfuðstól 
húsnæðislána eða til húsnæðiskaupa. Heimildin var upphaflega 
tímabundin til 30. júní 2019 en hefur verið framlengd, nú 
síðast til ársloka 2024. Lög um stuðning til kaupa á fyrstu 
íbúð voru samþykkt á Alþingi í október 2016. Samkvæmt þeim 
má nýta séreignarsparnað skattfrjálst í allt að 10 ár vegna 
fyrstu kaupa, sem hluta af útborgun og síðan greiðslur inn á 
höfuðstól verðtryggðra lána eða inn á afborganir og höfuðstól 
óverðtryggðra lána. 

Þegar valin er blönduð leið hjá sjóðnum greiðast 10% af 
skylduiðgjaldi í samtryggingarleið en það sem umfram er 
rennur til séreignar viðkomandi sjóðfélaga. Frá 1. janúar 2023 
er skylduiðgjald 15,5% samkvæmt lögum.  Með því að velja 
blönduðu leiðina gefst sjóðfélögum aukið svigrúm til úttektar 
á lífeyri og meiri sveigjanleiki við starfslok. Þannig er heimilt 
samkvæmt lögum að hefja úttekt á séreignarsparnaði við 60 ára 
aldur með eingreiðslu eða jöfnum greiðslum yfir tiltekið tímabil. 
Úttektarmörk tilgreindrar séreignar eru miðuð við 62 ára aldur. 
Séreign erfist við fráfall sjóðfélaga og ef erfingjar eru maki eða 
börn greiðist enginn erfðafjárskattur.

Séreignardeild og tilgreind séreignardeild

Fjárfestingarstefna séreignardeilda tekur mið af áætluðum 
fjárfestingartíma sjóðfélaga í hverri deild. Meirihluti yngri 
sjóðfélaga er í Lífsverki 1 og 2 og þar gefst því aukið rými til 
fjárfestinga í eignum sem gefa meira af sér til lengri tíma. 
Hlutfallslegur aldur sjóðfélaga í Lífsverki 3 er hærri heldur en 
í hinum leiðunum og þar af leiðandi eru fjárfestingar hugsaðar 
til skemmri tíma. Á árinu 2023 eru lagðar til þær breytingar á 
fjárfestingarstefnu Lífsverks 1 að hlutur erlendra hlutabréfa er 
aukinn á kostnað innlendra hlutabréfa og hlutur ríkisskuldabréfa 
er aukinn á kostnað skuldabréfa lánastofnana. Annað er 
óbreytt. Í Lífsverki 2 er lagt til að auka hlut erlendra skuldabréfa 
á kostnað skuldabréfa lánastofnana og auka hlut erlendra 
hlutabréfa á kostnað innlendra. Í Lífsverki 3 er lagt til að auka 
hlut ríkisskuldabréfa og lækka hlut skuldabréfa lánastofnana 
en auka hlut veðskuldabréfa og erlendra skuldabréfa. Allar 
séreignarleiðir eru að megninu til í auðseljanlegum eignum og 
áfram er því ekki þörf fyrir að vera með háar fjárhæðir í lausu fé. 

Á árinu 2023 verður áfram lögð áhersla á að rýna fjárfestingar 
séreignar með tilliti til stefnu Lífsverks í ábyrgum fjárfestingum 
svo öll þau markmið sem stjórn sjóðsins hefur sett sér þar, 
endurspeglist í fjárfestingum leiðanna þriggja. 

Sjóðfélagar geta fært séreign á milli ávöxtunarleiða sjóðsins 
endurgjaldslaust eða ákveðið að breyta um ávöxtunarleið sem 
greitt er til með því að fylla út beiðni þar um. Við hvetjum 

sjóðfélaga til þess að skoða áhættuþol sitt sem getur breyst með 
hækkandi aldri og þegar nær dregur töku lífeyris. Sjóðfélögum 
er velkomið að hafa samband við starfsmenn sjóðsins til að fara 
yfir áhættustig og eignasamsetningu séreignarleiðanna.

Neikvæð nafnávöxtun var á séreignarleiðum Lífsverks 1 
og 2 á árinu 2022 en Lífsverk 3 skilaði lítilsháttar jákvæðri 
nafnávöxtun. Séreignarleiðirnar eru gerðar upp á markaðsvirði 
og er gengi reiknað daglega. Fjárfestingarstefna séreignarleiðanna 
kveður á um markmið eignasamsetningar verðbréfa eftir helstu 
eignaflokkum með ákveðnum vikmörkum. 

Lífsverk 1
Nafnávöxtun Lífsverks 1 var -9,9% á árinu 2022 og hrein 
raunávöxtun -17,6%. Iðgjöld námu 574 m.kr., lífeyrisgreiðslur 
voru 39 m.kr. og hrein eign til greiðslu lífeyris í árslok var 4.646 
m.kr. Alls greiddu 795 sjóðfélagar að jafnaði iðgjald í leiðina á 
árinu og 16 fengu greiddan lífeyri.

Lífsverk 2
Nafnávöxtun Lífsverks 2 var -6,6% á árinu 2022 og hrein 
raunávöxtun -14,6%. Iðgjöld námu 1.998 m.kr., lífeyrisgreiðslur 
voru 228 m.kr. og hrein eign til greiðslu lífeyris í árslok var 
23.907 m.kr. Alls greiddu 2.554 sjóðfélagar að jafnaði iðgjald í 
leiðina á árinu og 158 fengu greiddan lífeyri.

Lífsverk 3
Nafnávöxtun Lífsverks 3 var 0,8% á árinu 2022 og hrein 
raunávöxtun -7,8%. Iðgjöld námu 188 m.kr., lífeyrisgreiðslur 
voru 43,6 m.kr. og hrein eign til greiðslu lífeyris í árslok var 804 
m.kr. Alls greiddu 157 sjóðfélagar að jafnaði iðgjald í leiðina á 
árinu og 17 fengu greiddan lífeyri.

Lífsverk 2 Fjárfestingarstefna 2023

Eignasamsetning 
31.12.2022

Nýir sjóðfélagar

Undanfarin ár hefur það verið forgangsmál hjá sjóðnum að ná 
til nýrra sjóðfélaga, kynna þeim sérstöðu sjóðsins og hlusta á 
kröfur yngri kynslóða.  Stefna um ábyrgar fjárfestingar, aukið 
gagnsæi og heiðarleiki eru þær kröfur sem ekki aðeins ungir 
sjóðfélagar gera til síns sjóðs heldur einnig þeir eldri.  Til að 
mæta þeim kröfum hefur Lífsverk bætt upplýsingaflæði á 
síðustu árum, m.a. með því að;

•	 birta á vef upplýsingar um 10 stærstu eignir 
sameignar og séreignar

•	 birta í  ársreikningi mun meiri sundurliðun á 
eignasafni sjóðsins en krafa er um samkvæmt 
lögum

•	 gera ábyrgum fjárfestingum hærra undir höfði á vef 
Lífsverks

•	 gefa upp hvernig við nýtum atkvæðisrétt Lífsverks á 
aðalfundum hlutafélaga

•	 senda út fleiri tölvupósta til sjóðfélaga til að koma 
á framfæri upplýsingum um sjóðinn

Lífsverk er eini lífeyrissjóðurinn á Íslandi sem eingöngu er opinn 
háskólamenntuðu fólki þó að allir geti greitt til séreignaleiða 
sjóðsins. Af sögulegum ástæðum koma flestir sjóðfélagar úr 
röðum verkfræðinga eða raungreinafólks en sjóðfélagar úr 
öðrum námsgreinum sækja stöðugt í sig veðrið. Þá hefur hlutur 
kvenna aukist síðustu ár og var hlutfall kvenna í hópi nýrra 
sjóðfélaga á árinu 2022 44,5%.  

Gagnsæi og nýliðun

Nýir sjóðfélagar, þróun umsóknaHlutfall nýrra sjóðfélaga eftir námsgreinum 2022

Stefna Lífsverks í ábyrgum fjárfestingum var endurskoðuð á 
árinu 2022 og var ný stefna samþykkt af stjórn í febrúar 2023. 
Endurskoðuð stefna er í raun ný stefna um ábyrgar fjárfestingar 
enda mikið breytt frá fyrri stefnu. Sjóðurinn setti sér fyrst stefnu 
um ábyrgar fjárfestingar árið 2017 og uppfærði hana síðast í mars 
2021. Starfsárið 2022 er gert upp til samræmis við fyrri stefnu en 
frá og með árinu 2023 verður horft til nýrrar stefnu sjóðsins um 
ábyrgar fjárfestingar. 

Hin nýja stefna Lífsverks lífeyrissjóðs um ábyrgar fjárfestingar 
skilgreinir sjálfbærniviðmið í fjárfestingum og áhættustýringu 
sjóðsins, m.a. í samræmi við 36. gr. laga nr. 129/1997 um 
skyldutryggingu lífeyrisréttinda og starfsemi lífeyrissjóða. Það 
er mat stjórnar að fjárhagsleg og ábyrg markmið fari saman og 
stuðli í sameiningu að bættum hag sjóðfélaga og gildir stefnan um 
fyrirtæki og aðra útgefendur fjármálagerninga í samtryggingardeild 
og séreignardeildum sjóðsins. Við mat á sjálfbærni horfir sjóðurinn 
til viðmiða um umhverfismál, félagslega þætti og stjórnarhætti 
(UFS viðmið) og koma þau á margþættan hátt inn í ákvarðanatöku 
og áhættumat sjóðsins. Til að skerpa á mikilvægi eftirfylgni 
með sjálfbærniviðmiðum í fjárfestingum sjóðsins, þá hefur 
hluthafastefna sjóðsins verið sameinuð við stefnu um ábyrgar 
fjárfestingar.

Nýja stefnan um ábyrgar fjárfestingar er gefin út á íslensku og 
ensku og birt á vefsíðu sjóðsins. 

Lífsverk er aðili að samkomulagi við PRI (e. Principles for 
Responsible Investments) og hefur þar með samþykkt að 
fylgja sex meginreglum samtakanna. Lífsverk hefur ásamt 12 
öðrum íslenskum lífeyrissjóðum skuldbundið sig á vettvangi 
Climate Investment Coalition (CIC) til að fjárfesta 580 ma.kr. 
í græn verkefni fyrir árið 2030 sem mun styðja við markmið 
Parísarsamkomulagsins og Heimsmarkmið Sameinuðu þjóðanna. 
Sjóðurinn er á meðal stofnaðila IcelandSIF, íslenskra samtaka með 
þann tilgang að efla þekkingu fjárfesta á aðferðafræði sjálfbærra 
og ábyrgra fjárfestinga og auka umræðu um ábyrgar og sjálfbærar 
fjárfestingar. Þá er Lífsverk aðili að Festu, miðstöð um sjálfbærni 
frá árinu 2020. 

Starfsárið 2022

Eins og áður sagði þá var á árinu 2022 í gildi stefna sjóðsins um 
ábyrgar fjárfestingar sem sett var í mars 2021. Framkvæmd og 
umfjöllun um ábyrgar fjárfestingar fyrir árið 2022 er því gerð til 
samræmis við þá stefnu og eftirfarandi umfjöllun tekur mið af því. 

Árlega hefur verið send kostgæfnisathugun í samræmi við stefnu 
Lífsverks í ábyrgum fjárfestingum og var það gert í mars 2023 
fyrir starfsárið 2022. Athugunin var send út á innlenda mótaðila 
sjóðsins. Svarhlutfall var 77,4%, þ.e. 48 aðilar af 62 svöruðu 
athuguninni með fullnægjandi hætti. 

Helstu niðurstöður voru þessar fyrir árið 2022: 

Stjórnarhættir

•	 94% fyrirtækja hafa sett sér stefnu varðandi góða 
stjórnarhætti samanborið við 86% á fyrra ári. 

•	 79% fyrirtækjanna hafa sett sér stefnu um sam
félagslega ábyrgð, samanborið við 71% á fyrra ári.

•	 42% fyrirtækja voru með stefnu um ábyrgar 
fjárfestingar samanborið við 41% á fyrra ári. Í 
einhverjum tilfella svarenda á þessi spurning ekki við. 

•	 81% hafa sett sér formlegar siðferðisreglur, fyrir ári 
var hlutfallið 79%.

•	 Í 15% fyrirtækja situr forstjóri eða framkvæmdastjóri 
í stjórn fyrirtækisins samanborið við 13% árið áður.

•	 79% fyrirtækjanna eru með karlkyns forstjóra 
samanborið við 77% árið áður.

•	 21% hafa kvenkyns forstjóra samanborið við 23% 
árið áður.

•	 Fjögur fyrirtæki eru aðeins með karla í stjórn 
samanborið við sjö árið áður og eitt fyrirtæki var 
með aðeins konur í stjórn samanborið við ekkert 
árinu áður.

•	 75% fyrirtækja eru með yfir 50% karlkyns 
framkvæmdastjórn, 13 fyrirtæki eru aðeins með 
karlkyns framkvæmdastjórn samanborið við 20 
fyrirtæki árinu áður.

•	 17% fyrirtækja eru með yfir 50% kvenkyns fram
kvæmdastjórn, sex fyrirtæki eru aðeins með kvenkyns 
framkvæmdastjórn samanborið við tvö árið áður.

•	 8% fyrirtækja eru með jafna kynjasamsetningu í 
framkvæmdastjórn. 

•	 44% fyrirtækja hafa sett sér stefnu um hámarks 
ráðningartíma endurskoðanda samanborið við 
39% á fyrra ári. 

Umhverfisþættir 

•	 67% fyrirtækja hafa sett sér formlega stefnu um 
umhverfismál samanborið við 75% svarenda á 
fyrra ári.

Samfélagsleg ábyrgð og ábyrgar fjárfestingar

•	 96% fyrirtækja flokka sorp samanborið við 95% árið 
áður.

•	 56% fyrirtækja mæla umhverfisspor sitt samanborið 
við 54% árinu áður.  

•	 33% fyrirtækja mæla umfang 1,2 og 3. 

•	 13% fyrirtækja mæla umfang 1,2  
	 og valda þætti úr umfangi 3. 

•	 2% fyrirtækja mæla umfang 2 og 3. 

•	 8% fyrirtækja tilgreina ekki umfangið.

•	 73% fyrirtækja eru með umbótaverkefni, sem snúa 
að umhverfinu í gangi samanborið við 77% árið 
áður.

Félagslegir þættir 

•	 71% fyrirtækja eru með stefnu í öryggismálum.

•	 69% fyrirtækja eru með stefnu í heilsueflingu, 
samgöngustyrk eða aðstöðu til heilsueflingar.

•	 85% fyrirtækja er með stefnu í jafnréttismálum.

•	 81% fyrirtækja eru með stefnu gegn einelti, 
kynbundinni og kynferðislegri áreitni og ofbeldi.

•	 75% fyrirtækja hafa sett sér jafnlaunastefnu 
samanborið við 57% árið áður.

•	 Öll fyrirtæki sem eru með jafnlaunastefnu  
	 og sem eiga þess kost hafa fengið  
	 jafnlaunavottun. 

•	 Mestur hluti starfsmanna er fastráðinn hjá 
langflestum fyrirtækjum og er það óbreytt milli ára.

•	 14 fyrirtæki eru með enga starfsmannaveltu 
samanborið við 16 árið áður. 

•	 Kynjahlutfall starfsmanna er iðulega mjög jafnt, 
aðeins tvö fyrirtæki eru aðeins með karlkyns 
starfsmenn en eitt aðeins með kvenkyns 
starfsmenn. Árið 2021 voru einnig tvö fyrirtæki 
með aðeins karlkyns starfsmenn og eitt með aðeins 
kvenkyns starfsmenn.

•	 46% fyrirtækja eru með 3x eða lægra margfeldi 
launa forstjóra samanborið við miðgildi launa 
innan fyrirtækisins, sama hlutfall var 50% fyrir ári.

•	 15% fyrirtækja eru með 300% eða meiri 
hlutfallslegan mun launa forstjóra og meðallauna í 
fyrirtækinu, sama hlutfall var 45% fyrir ári.

Fjárfestingar á árinu 

Sjónarmið ábyrgra fjárfestinga koma fram í mati á nýjum 
fjárfestingakostum og eftirliti með fjárfestingum í safni sjóðsins. 

Græn skuldabréf eru hluti af safni Lífsverks, en það eru skuldabréf 
sem gefin eru út í þeim tilgangi að fjármagna framkvæmdir eða 
breytingar sem hafa jákvæð áhrif á umhverfið. Slík skuldabréf eru 
vottuð fyrir útgáfu og lúta eftirliti yfir líftíma sinn. Í lok árs 2022 
voru græn skuldabréf 3,4% af hreinni eign sjóðsins sem er nokkurn 
vegin sama hlutfall og árið áður. Samkvæmt fjárfestingarstefnu 
er stefna að græn skuldabréf séu 5% af hreinni eign. Græn 
skuldabréf eru meginuppistaða í grænum fjárfestingum Lífsverks 
en auk þeirra teljast ákveðnar fjárfestingar í hlutabréfum til 
grænna fjárfestinga. 

Allt hlutlaust safn erlendra hlutabréfasjóða er í UFS vísitölusjóðum, 
auk þess að Lífsverk er fjárfestur í UFS útgáfu sérgreinds safns 
erlendra hlutabréfa og hluti virkra erlendra hlutabréfa- og 
skuldabréfasjóða eru sérstakir UFS sjóðir, t.d. LGT Sustainable 
Equity Fund og PIMCO Climate Bond Fund. 

Samkvæmt stefnu Lífsverks í ábyrgum fjárfestingum frá 2021 er 
gerð grein fyrir tvenns konar flokkun eigna í samræmi við UFS 
þætti. Annars vegar er um að ræða innra áhættumat sem á við 
um allar eignir og er framkvæmt af starfsmönnum Lífsverks. 
Hins vegar ytra áhættumat sem á einungis við erlendar eignir 
og er framkvæmt af utanaðkomandi aðila. Niðurstöður þessarar 
innri flokkunar má sjá í töflu hér að neðan, þar sem fram kemur 
að aukinn hluti eigna telst vera með einkunina A og B. 

Lífsverk gerðist aðili að PRI (e. Principles for Responsible 
Investment) þann 3. nóvember 2017. Fyrstu skýrslu um 
eignasafn Lífsverks var skilað árið 2019 og skilaði Lífsverk 
skýrslu öðru sinni í apríl 2020. Árið 2021 og 2022 var ekki unnt 
að skila skýrslu vegna kerfisbreytinga hjá PRI og því er ekki hægt 
að birta úttekt á erlendu eignasafni eins og venja hefur verið. 

Markmið samkvæmt stefnu Lífsverks var að styrkja eignasafnið 
og eftirlit með tilliti til þeirra leiðbeinandi tilmæla sem sett eru 
fram af PRI.

Lífsverk fékk aðra utanaðkomandi aðila til að gera ytra áhættumat 
og meta erlendan hluta eignasafnsins út frá UFS sjónarmiðum í 
stað úttektar PRI. Annars vegar var gerð UFS samantekt á safni 
erlendra verðbréfa gegnum UFS matskerfi MSCI og hins vegar 
gerði LGT Capital Partners (LGT CP) UFS úttekt. LGT CP er 
sjóðastýringarhús með langa hefð í ábyrgum fjárfestingum þar 
sem Lífsverk er fjárfest í einum UFS hlutabréfasjóði LGT. 

Einkunnargjöf Lífsverks	        	31.12.2022	 	 31.12.2021

	 A	 74,8%	 68,3%

	 B	 18,8%	 16,9%

	 C	 6,4%	 14,9%



Lífsverk lífeyrissjóður   |   25  Ársskýrsla 2022 

Samfélagsleg ábyrgð og ábyrgar fjárfestingar (frh)

UFS einkunn erlendra verðbréfasjóða skv. 
eignaskiptingu árið 2022
Samtryggingardeild

3,1%

A til AAA

B til BBB

Ekki einkunn

Samtals eru 29 erlendir skráðir verðbréfasjóðir í eigu 
samtryggingardeildar Lífsverks, þar af eru 11 sem tilheyra 
sérgreindu safni í stýringu hjá GAM. Af þessum 29 sjóðum þá 
eru 24 sjóðir með A til AAA UFS einkunn frá MSCI. AAA er 
hæsta UFS einkunnin sem MSCI gefur. Af 24 sjóðum þá eru 11 
sjóðir með þá einkunn en 6 sjóðir voru með þá einkunn fyrir 
ári síðan. 

Ef horft er til eignaskiptingar verðbréfasjóða þá eru 90,9% eigna 
í erlendum verðbréfasjóðum með UFS einkunn á bilinu A til 
AAA, þar sem 41,3% eigna eru með hæstu einkunn eða AAA.

Úttekt LGT gefur áhugaverða innsýn í eignasafn sjóðsins út frá 
margskonar UFS mælikvörðum. Helstu niðurstöður sýna að 
erlent verðbréfasafn sjóðsins er með bætt UFS skor milli ára skv. 
mælingaraðferð LGTá öllum þáttum. Þrátt fyrir bætingu í UFS 
skori milli ára þá er enn verk að vinna enda er hæsta (besta) UFS 
skor 100. Þegar erlent verðbréfasafn Lífsverks er borið saman við 
heimsvísitölu hlutabréfa þá kemur í ljós að eignasafn Lífsverks 
er með aðeins hærra heildarskor en vísitalan. Eignasafn 
Lífsverks er sömuleiðis með hærra skor í undirþáttunum er 
snúa að umhverfis- og félagslegum þáttum, en aðeins undir í 
stjórnarháttum.

UFS einkunn erlendra verðbréfasjóða Lífsverks 
árin 2022 og 2021 - Samtryggingardeild

UFS skor erlends verðbréfasafns  
Lífsverks árin 2022 og 2021
Samtryggingardeild

UFS skor erlends verðbréfasafns  
Lífsverks samanborðið við heimsvísitölu 
hlutabréfa árið 2022 
Samtryggingardeild

Heimsvísitala hlutabréfa 2022

Erlent verðbréfasafn 2022

Erlent verðbréfasafn 2021

Einn þáttur úttektar LGT var að meta áhrif eignasafns á 
heimsmarkmið Sameinuðu þjóðanna. Þar kemur fram að 
áhrif á heimsmarkmið SÞ (e. SDG impact) eigna Lífsverks hafa 
batnað milli ára. Auk þess var erlent eignasafn Lífsverks borið 

saman við heimsvísitölu hlutabréfa (MSCI World) út frá hinum 
17 heimsmarkmiðum. Þar sést að Lífsverk er á pari við áhrif 
heimsvísitölunnar í hinum ýmsu þáttum en er með meiri áhrif 
í nokkrum þáttum. 

Áhrif erlends eignasafns á heimsmarkmið 
Sameinuðu þjóðanna árin 2022 og 2021 
Samtryggingardeild

Áhrif erlends eignasafns á einstök 
heimsmarkmið SÞ samanborið við heimsvísitölu 
hlutabréfa  m.v. árslok 2022  
Samtryggingardeild

Stjórn

Stjórn lífeyrissjóðsins er skipuð fimm aðalmönnum og 
jafnmörgum til vara, sem skipaðir eru til þriggja ára í senn. 
Tvö ár í röð eru tveir aðalmenn kosnir í rafrænu stjórnarkjöri 
og tveir varamenn á aðalfundi. Þriðja árið er einn aðalmaður 
kosinn í rafrænu kjöri og einn til vara á aðalfundi. 

Á árinu 2023 ber að kjósa um tvo aðalmenn í stjórn til næstu 
þriggja ára, karl og konu, og tvo varastjórnarmenn. Margrét 
Arnardóttir, núverandi stjórnarmaður, sóttist eftir endurkjöri 
og er hún sjálfkjörin í stjórn. Kjósa þarf um stjórnarsæti karls 
og eru í framboði Agni Ásgeirsson, Bergur Ebbi Benediktsson og 
Þorbergur Steinn Leifsson.

Á árinu 2022 kom Georg Lúðvíksson inn í stjórn en Björn 
Ágúst Björnsson, sem verið hafði stjórnarformaður, vék úr 
stjórninni, þar sem samþykktir heimila ekki að stjórnarmenn 
sitji lengur en þrjú kjörtímabil. Eva Hlín Dereksdóttir tók 
við stjórnarformennsku og Agnar Kofoed-Hansen varð 
varaformaður. Agni Ásgeirsson kom nýr inn í varastjórn.  Aðrar 
breytingar voru ekki á skipun stjórnar.

 

Í stjórn eru (kjörtímabili lýkur):
Eva Hlín Dereksdóttir, formaður (2024)
Agnar Kofoed-Hansen, varaformaður (2024)
Georg Lúðvíksson (2025)
Margrét Arnardóttir (2023)
Þorbergur Steinn Leifsson (2023)

Varastjórnarmenn:
Agni Ásgeirsson (2025)
Bergur Ebbi Benediktsson (2023)
Gnýr Guðmundsson (2024)
Halla Guðrún Jónsdóttir (2023)
Ragnheiður I. Þórarinsdóttir (2024)

Stjórnin kom saman 12 sinnum frá síðasta aðalfundi.
Endurskoðunarnefnd er undirnefnd stjórnar. Samkvæmt lögum 
um ársreikninga skulu einingar tengdar almannahagsmunum, 
þar á meðal lífeyrissjóðir, starfrækja endurskoðunarnefnd. 

Í endurskoðunarnefnd starfsárið 2022 – 2023 eru:
Margrét Arnardóttir, formaður
Jóhann Þór Jóhannsson
Thomas Möller

Eva Hlín Dereksdóttir,

stjórnarformaður

Margrét Arnardóttir Þorbergur Steinn Leifsson

Agnar Kofoed-Hansen

varaformaður

Georg Lúðvíksson

Starfsmenn:
Í árslok 2022 störfuðu 10 starfsmenn hjá sjóðnum:
Anna María Ágústsdóttir, sjóðstjóri í eignastýringu
Árni Grétarsson, fjármálastjóri 
Bjarni Kristinn Torfason, áhættustjóri
Elísabet Katrín Jósefsdóttir, móttaka og iðgjaldaskráning
Eymundur Freyr Þórarinsson, sjóðstjóri í eignastýringu
Guðrún Inga Ingólfsdóttir, forstöðumaður eignastýringar
Herdís Óskarsdóttir, bókhald og lífeyrismál
Jón L. Árnason, framkvæmdastjóri
Sigrún Eyjólfsdóttir, markaðs- og kynningarstjóri 
Þórhallur S. Barðason, verðbréfabókhald

Starfsmenn

Sjóðfélagar eru velkomnir á skrifstofu sjóðsins að Engjateigi 9 til 
að leita ráðgjafar um lífeyrismál eða annað sem snýr að rekstri 
sjóðsins. Skrifstofan er opin mánudaga-fimmtudaga frá kl. 9 
– 16, föstudaga kl. 9-15. Einnig má senda erindi í tölvupósti á 
lifsverk@lifsverk.is eða hafa samband í síma 5751000.

Árni Grétarsson, 

fjármálastjóri

Anna María Ágústsdóttir, 

sjóðstjóri í eignastýringu

Bjarni Kristinn Torfason,

áhættustjóri

Elísabet Katrín Jósefsdóttir, 

móttaka og iðgjaldaskráning

Jón L. Árnason,

framkvæmdastjóri

Eymundur Freyr Þórarinsson, 

sjóðstjóri í eignastýringu

Sigrún Eyjólfsdóttir, 

markaðs- og kynningarstjóri

Herdís Óskarsdóttir, 

bókhald og lífeyrismál

Guðrún Inga Ingólfsdóttir, 

